
 
 
Txhua tsev neeg ntawm cov tsev kawm ntawv ib cheeb tsamm hauv Appleton, 
Raws li qhov peb yuav xaus kev kawm ntawv rau thaum kawg ntawm lub xyoo uas zoo kawg nkaus, 
Tsev kawm ntawv xav ua tsaug rau nej txoj kev koom tes thiab qhia txog tej yam tseem ceeb thaum 
lub xyoo yuav xaus kev kawm thiab tej uas muaj feem koom tau nyob rau thaum lub caij ntuj sov.  
 
Nyob rau hauv cov lus hais tuaj ntawm nov,  nej yuav pom cov ntaub ntawv tseem ceeb nrog rau 
hais txog hnub kawg ntawm lub xyoo kawm ntawv, hais txog cov nyiaj them nqi noj mov hauv tsev 
kawm ntawv muab thim rov qab, qhov yuav muaj los tom ntej nov hais txog qhov ua kev zoo siab 
nco txog lub tsev kawm ntawv Columbus Elementary, cov khoo ka muaj rau thaum lub caij ntuj sov, 
muaj kuaj ib ce pub dawb rau cov uas koom kev sib tw ua kis las. Tsev kawm ntawv yuav qhia txog 
qhov kev zoo siab ntawm tgeev tau ntaub ntawv los ntawm cov lus sawv daws teb tuaj ua kev soj 
ntsuam txog kev koom tes thiab kevthovb kom nerj pab taw npe rau cov neeg ua hauj lwm hauv 
tsev kawm ntawv ua snej pom tau hais tias nws yog tus ua tau hauj lwm zoo tshaj plaws nyob rau 
hauv AASD cov tsev kawm ntawv.  
 
Ntxiv mus thiab, tsis txhob plam qhov uas qhia txog kev cuv npe kawm ntawv rau thaum lub caij 
ntuj sov, Hnub vas thib thaum kawm ntawv lub caij nplooj ntoos zeeg, tej lus hais qhia kom paub 
txog tej ntaub ntawv yuav muab coj los siv ua kev kawm kev cob qhia, thiab tej uas muaj nyob rau 
hauv lub zej lub zos rau cov menyuam kawm ntawv muaj feem mus koom tau. Nyeem cov lus nov  
ntxiv mus kom paub txog tsev kawm ntawv thiab ua tib zoo npaj rau thaum lub caij ntuj sov kom 
tau txais kev thaj yeeb nyab xeeb, muaj kev zoo siab rau thaum lub caij ntuj sov yuav los tom ntej 
nov! 
 
Tsev kawm ntawv tov ntsoov yuavrov qab txais tos cov menyuam kawm ntawv rov qab tuaj mus 
kawm ntawv rau thaum lub caij nplooj ntoos zeeg, npaj txhij txhua rau tej uas yuav tau ntsib yuav 
tau ua dua tshiab thiab kev vam meej ntawm txoj kev kawm. Thawj hnub rov qaqb qhib kawm 
ntawv nyob rau hauv lub zej lub zos rau thaum xyoo 2025-26 yog hnub Tuesday, Lub 9 hlis ntuj hnub 
tim  2, xyoo 2025. Mus saib ntawm calendar nov hais txog cov vas thib muaj nyob rau xyoo tom ntej 
nov.  Ua tsaug rau nej txoj kev pab txhawb nqa.  
 
Hnub kawm ntawv AASD qhov kev kawm xyoo nov 
Hnub kawg ntawm kev kawm rau cov menyuam kawm ntawv nyob rau qib K–12 yuav yog hnub  
Friday, lub 6 hli hnub tim 6. Hnub ntawd cov menyuam kawm ntawv txhua tus yuav kawm ib tav su 
xwb, yuav lawb ntawv raws li cov sij hawm nram qab nov: 

● Cov kawm nyob qib Elementary Schools:  lawb ntawv thaum 11:27 a.m. 
● Cov kawm nyob qib Middle Schools: lawb ntawv thaum 11:50 a.m. 
● Cov kawm nyob qib High Schools: lawb ntawv thaum 11:10 a.m. 

Thov nco qab ntsoov hais tias: Cov tsev kawm ntawv charter schools thiab lub tsev kawm ntawv  
Appleton Central cov khoo ka lub sij hawm lawb ntawv txawv. 
 
Ib qho ntxiv, hnub kawg rau: 

● Cov kawm nyob qib Title I -cov hnub nyoog 3 xyoos kawm Preschool yog hnub Tuesday, lub 6 

hli hnub tim 3 
● Cov kawm ntawv tshwj xeeb  nyob rau Early Childhood Special Education yog hnub Thursday, 

lub 6 hli hnub tim  5 
● Cov kawm nyob rau Appleton Community qib 4K yog hnub  Thursday, lub rau hli hnub tim  5 

 
Cov vas thib tseem ceeb yuav los tom ntej nov (Mus saib tsev kawm ntawv daim calendar txhua 
xyoo nyob rau ntawm nov .) 

● Hnub Friday, lub 5 hlis hnub tim  23, xyoo 2025: Tsis muaj kawm ntawv 
● Hnub Monday, lub 5 hlis hnub tim  26: Tsis muaj kawm ntawv  -  yog hnub Memorial Day 
● Hnub Friday, lub 6 hli hnub tim  6, xyoo 2025: Hnub kawg ntawm kev kawm ntawv  

Cov charter schools thiab lub tsev kawm ntawv  Appleton Central cov khoo ka tej zaum lawv 
kuj ua raws li cov vas thib lawv muaj nyob rau lawv daim calendar, thov mus saib nyob rau 
ntawm koj tus menyuam lub tsev kawm ntawv los yog qhov khoo ka daim calendar cov vas 
thib. 

 
Cov nyiaj them nqi noj mov hauv tsev kawm ntawv rau cov kawm nyob rau qib 12 cov uas 
kawm ntawv tiav 
Thov mus saib koj tus menyuam kawm ntawv qib 12 cov nyiaj muaj nyob rau hauv nws tus account 
them nqi noj mov. Yog haistias tus account tshuav nqi tsis tau them, ces yuavtsumtau them ua ntej 
lub xyoo xaus hnub kawg ntawm kev kawm xyoo nov. Yog hais tias tseem tshuav nyiaj seem tsis tau 
siv thiab koj tsev neeg tau txais kev pab them nqi noj mov dawb los yog txo tus nqi, cov nyiaj tshuav 
seem ntawd muab thim rov qab rau nej los yog kom muab hloov coj mus tso rau cov yau uas tseem 
kawm ntawv nyob rau hauv tsev kawm ntawv lawv tus account los tau. Rau txhua tus account lwm 
yam uas muaj qhov nyiaj seem tseem tis tau siv txhua tsev neeg yuav tsum tau ua ntaub ntawv 
thov kom muab hloov mus rau cov yau los yog muab thim rov qab tsis pub dhau Friday,  lub 6 hli 
hnub tim  6. Txhuat sev neeg uas xav muab qhov nyiaj seem tsi tau siv ntawd coj mus pubrau lawm 
tus menyuam kawm ntawv kuj muaj peev xwm ua ntaubntawcv xa eamail mus rau lub chaw pab 
muab zaub mov rau menyuam noj hauv tsev kawm ntawv lub hoob kas ntawm tus email 
foodservice@aasd.k12.wi.us. Yog hais tias koj  muaj lus nug thov hu mus rau tus xov tooj (920) 
852-5314. 
 
Ua kev zoo siab nco txog qhov zoo ntawm lub tsev kawm ntawv Columbus Elementary  
Cov tsev kawm ntawv ntawm AASD caw tag nrho txhua leej txhua tus tuaj mus koom qhov kev zoo 
siab nco txog lub tsev kawm ntawv  Columbus Elementary, yog lub tsev kawm ntawv qub thiab laus 
tshaj plaws nyob rau huav lub zej lub zos, yuav muaj nyob rau thaum hnub THursday, lub 5 hli 
shnub tim 29, xyoo 2025, pib thaum 5:00 p.m. yav tsaus ntuj nyob rau ntawm lubtsev kawm ntawv 
thaj chaw ntawm qhov chaw nyob 913 N. Oneida Street. Qhov kev ua kev nco txog nov yuav muaj 
kev hais lus, ncig saib lub tsev kawm ntawv thaum 5:30 mu stxog rau thaum 7:00 p.m., muaj kev ua 
tej yam xws li kos daub, thiab tej keeb kwm tau chaws cai tseg thiab tej yam zoo muab coj los tso 
rau sawv daws tau saib  

Caw tag nrho txhua tus tuaj mus koom cov neeg ua hauj lwm hauv tsev kawm ntawv, cov 
menyuam kawm ntawv, nrog rau txhua tsev neeg, thiab txhua tus nyob koom zej koom zos yog cov 
uas yav tas los lawm los yog tam sim nov tau muaj kev sib txuas sib raug zoo los hias thiab tham 
txog tej yam zoo uas tau muaj tshwm sim thiab ua ib qho kev zoo siab. Raws li qhov uas lub tsev 
yuav muab hloov los mus siv iua lwm yam rau txoj kev kawm qhov tshiab tej hom phiaj rau thaum 
lub xyoo 2025-26, tsev kawm ntawv yeej pom txog lub zejlub zos qhov uas txaus siab heev rau lub 
tsev kawm ntawv thiab xav kom muab ceev cia ua ib qho keeb kwm nyob rau hauv lub zos 
Appleton txoj kev kawm. 
 
Qhib rau thaum lub caij ntuj sov muaj zaub mov noj rau txhua tus menyuam tau noj  
Txhua tus menyuam muaj hnub nyoog mus txog ntua 18 xyoo thiab cov yaudau ntawd muaj feem 
tau txais kev noj zaub noj mov DAWB nyob rau thaum lub caij ntuj sov nov. Tsis tas yuav cuv npe lo 
syog ua ntaub ntawv thov koj tau noj mov rau khoo ka nov. Cov menyuam cia li tuaj mus rau ntawm 
qhov chaw uas muaj muab zaub mov rau noj nyob rau thaum lub sijhawm uas qhia hais tias muaj 
zaub mov rau noj thiab tau noj tshais noj su dawb. . Mus saib ntawm nov kom pom lub sijhawm, 
thiab qhov chaw uas muaj zaub mov pub rau noj dawb . 
 
Nyob rau thaum lub 7 hli muaj kuaj ib ce pub rau cov kawm sib tw ua kis las  
Lub chaw kuaj mob hu ua ThedaCare Orthopedic Care yuav muaj kev kuaj ib ce pub dawb rau cov 
menyuam kawm ntawv nyob rau lub tsev kawm ntawv  Appleton East, Appleton North, thiab 
Appleton West High School yob rau thaum lub xya hli ntawm lub chaw kuaj mob ThedaCare 
Medical Center – Kuaj tej pob txha tej leeg Orthopedic, pob txha nqaj qaum thiab tej kev muaj mob 
ntawm lub cev (qhov chaw nyob yog 2400 E. Capitol Drive, Appleton). Kev kuaj ib ce pub dawb lub 
sij hawm yog thaum 5:30 p.m. mujs txog rau thaum 8:00 p.m. nyob rau thaum: 

● Hnub Monday, Lub 7 hli hnub tim  7 
● Hnub Wednesday, Lub 7 hli hnub tim 9 
● HNub Tuesday, Lub xya hli hnub tim 15 
● HNub Thursday, Lub 7 hli hnub tim 17 

 
Nco qab ntsoov yuav tsum nqa daim ntawv muab teb kom tiav yog daim hu ua WIAA sports 
physical form! Yuav tsum cuv npe vim tsuas muaj sijhawm txaus cov muaj npe xwb. Mus cuv npe 
nyob rau ntawm thedacare.org/LAT YOg hais tias koj muaj lus nug , thov tiv tauj mus rau 
sportsmedicine@thedacare.org. Pab neeg ntawd mam li muaj tej yam kev pab rau kev xav tshuaj . 
Tej zaum kuj muaj kev hloov thiab. Thov nqa nej daim ntawv insurance them nqi kuaj mob yog hais 
tais nej npaj yuav kom xav tshuaj. Muaj lus nug? Thov hu rau tus xov tooj (920)454-3200 
 
Ciav kam txais & & Wisconsin Guarantee 
Lub xeev Wisconsin nyuam qhuav muaj ob qhov uas muaj ua kom tshwm sim  —ACT 95 thiab 
Direct Admit Wisconsin—qhib txoj kev dav kom kev txhawb siab txhawb ntsws  rau cov menyuam 
kawm ntawv muaj feem mus cuv npe kawm ntawv tau nyob rau cov tsev kawm ntawv qib siab  
Universities ntawm lub xeev Wisconsin. 

Tsev kawm ntawv zoo siab heev rau tej uas muaj nov thiab txoj kev uas lawv kuj  tau tsim tau 
tawm los rau cov menyuam kawm ntawv kom mus kawm ntawv qib siab 2 xyoo thiab 4 xyoo tau 
daim degree nyob rau hauv cov tsev kawm ntawv Universities of Wisconsin System. Ua tsaug uas 
pab muab cov ntaub ntawv nov coj los saib thiab nej qhov kev koom tes ua kom muaj kev kawm 
ntaub kawm ntawv kom yog qhov zoo tshaj plaws uas yog npaj kom cov menyuam kawm ntawv 
muaj kev vam meej dhau qhov uas kawm tyas high school. Yoghai stia skoj muaj lus nug tom qab 
nyeem cov ntaub ntawv nov tag, thov txhob ua siab deb hu mus rau koj tus menyuam lub tsev 
kawm ntawv tus counselor lub hoob kas los yog mus qhib saib qhov ntawm nov kom paub ntau 
dua ntxiv. 

Qhov uas muab tau tag nrho los ntawm cov lus nug ua kev soj ntsuam txog tsev neeg kev 
koom tes  
Raws li qhov tsev kawm ntawv muajua ntu zus kom muaj kev vam meej rau tsev kawm ntawv, tsev 
kawm ntawv AASD tau xa tawm ib daim ntawv muaj lus nug ua kev soj ntsuam txog tsev neeg kev 
koom tes tuaj mus rau txhua tus niam thiab txiv/cov saib xyuas los soj ntsuam tej theem ntawm 
qhov kev txaus siab ntawm txhua tsev neeg muab hais txog lawv cov menyuam lub tsev kawm 
ntawv.  
 
Tsev kawm ntawv txaus siab thiab zoo siab heev uas xyoo nov yog ib xyoos uas tsev kawm ntawv tau 
txais cov ntaub ntawv los ntawm txhua tsev neeg qhia tau hais tias tsev kawm ntawv ua tau zoo 
kawg nkaus zoo tshaj plaws nyob rau them (4.17 ntawm theem 5) txij li thaum muaj kev soj ntsuam 
puag thaum xyoo  2019. Cov lus muab tau tag nrho nov, yog los ntawm ntau tshaj  2,580 tu neeg teb 
tuaj qhia tau hais ias feem coob ntawm txhua tsev neeg muaj kev zoo siab txaus siab hais  heev rau  
lawv cov menyuam lub tsev kawm ntawv, muaj qhov kev txaus siab heevrau tej yam xws li nram qab 
nov: 
 

● 88% pom zoo los yog txaus siab heev hais tias lawv tsev neeg yeej tau txais kev sib fwm mus 
rau qhov zoo los ntawm lawv lub tsev kawm ntawv. 

● 88% pom zoo los yog txaus siab heev hais tias lawv cov menyuam qhov kev kawm yog ib 
qhov tseeb ceeb thib ib nyob rau ntawm ntawm lawv lub tsev kawm ntawv. 

● 86% pom zoo los yog txaus siab heev hais tias lawv cov menyuam lub tsev kawm ntawv yeej 
huv si thiab tus tau du lug yam huv si. 

● 85% pm zoo los yog txaus siab heev  hais tias lawv cov menyuam muaj feem ua txhua yam ua 
kom lawv txoj kev kawm muaj kev vam meej nyob rau ntawm lawv lub tsev kawm ntawv. 

 
Yuav tsum cuv npe kawm ntawv txhua xyoo  
Qhov yuav tsum kom cuv npe txhua xyoo kawm ntawv rau xyoo  2025-2026 yuav qhib cuv npe rau 
thaum  THAUM LUB 7 HLI nyob rau hauv khoos phis tawj ntawm qhov hu hais tias  Infinite Campus 
Parent Portal. Mus saib nej tus email nyob rau thaum pib kuaj ntawm  lub 7 hlu ntuj kom paub ntau 
dua ntxiv . 
 
Taw npe rau  AASD Tus neeg ua hauj lwm zoo 

Txij li thaum xyoo 1983 los mus, qhov kev muab kev qhuas los ntawm qhov hu ua  Mielke Educator 
of the Year Awards, tawm nyiaj txiag pab los ntawm Mielke Family Foundation, tau qhuas ntau tus 
neeg ua hauj lwm hauv tsev kawm ntawv zoo siab rau cov qhia ntawv nyob rau elementary (EC-5) 
thiab qib loj zog (6-12) yog cov ua hauj lwm nyob rau hauv  AASD cov tsev kawm ntawv. Xyoo nov, 
tsev kawm ntawv zoo siab heev yuav muaj dua ib qho tshiab ntxiv yog qhov hu ua: Mielke Support 
Staff of the Year, qhuas txog ibtug twg uas tau siv dag zog ua tau qhov zoo kawg nkaus rau  muaj 
nqis heev EC-12 yog cov pab cov thaj khu, cov pab txhua tus thawj tswj saib tsev kawm ntawv,  cov 
tsu vaj tu tsev thiab tu tsev kawm ntawv sab hauv sab nraud, cov pab cov kws qhia ntawv, thiab 
cov pab tuaj hloov cov kws qhia ntawv! 
 
Ib qho ntxiv, qhov kev qhuas hu ua Helen & Ade Dillon Award ua ntu zus qhuas txog tus neeg ua 
hauj lwm uas nws pab txahwb dag zog ua komk cov menyuam kawm ntawv lub neej kawm 
ntawv kawm tau ntawv zoo, kawm ntawv tau zoo heev ntxiv, ntsib kev noj qab nyob zoo thiab ua 
ib tug pej xeem zoo rau lub teb lub chaw. 
 
Tus au tau txais qhov kev qhuas yuav tau txais $1,000 nyiaj ntsuab thiab ib daim ntoo ua pov thawj 
qhuas, yuav muab cob rau nyob rauthaum tsdev kawm ntawv AASD txhua tus neeg ua hauj lwm 
hauv tsev kawm ntawv rov qab tuaj koom txoos ua kev rau thaum pib kawm ntawv lub caij nplooj 
ntoos zeeg xyoo  2025! Cov neeg ua hauj lwm hauv tsev kawm ntawv, cov niam thiab txiv, cov 
menyuam kawm ntawv, thiab cov neeg nyob koom zej koom zos yeej xav kom sawv daws yeej 
meem taw npe tuaj. Hnub kawg rau taw npe tsis pub kom dhau lub 6 hli hnub tim 16, xyoo 2025 . 
Hnub nov cia li taw npe rau tsev kawm ntawv AASDibtug neeg ua haujlwm ua koj pom hais tias 
nws ua tau zoo kawg nkaus! Muaj ntau dua ntxiv, nrograu daimntawv taw npe thiab qhia txog cov 
tau txais kev qhuas yav tas los , muaj nyob rau ntawm nov. 
 
Qov qab hais kom nco qab ntsoov: Kev cuv npe rau kawm ntawv rau thaum lub caij ntuj sov 
yuav  xaus rau thaum lub 6 hli hnub tim 2, xyoo 2025 
Kuj tseem qhib cuv npe cov menyuam kawm ntawv rau thaum lub caij ntuj sov rau cov kawm 
nyob qib  Elementary thiab qib  Middle School! Txhua tsev neeg mus cuv npe yooj yim cuv npe 
nyob rau hauv khoos phis tawj ntawm qhov hu ua Infinite Campus Portal. Mus saib ntawm nov 
kom paub ntau dua ntxiv txog kev cuv npe kawm ntawv thiab cov chav kawm muaj rau xaiv. 
 
Cuv npe kawm ntawv hauv online yuav muaj rau thaum lub 6 hli hnub tim 2, xyoo 2025. Txawm li 
cas los. yoghias tias koj plam ua tsi ncav raws li lub sijhawm hnub kawg, koj muaj peev xwm teb 
dua daim ntawv cuv npe thiab muab nqa tuaj rau tsev kawm ntawv rau thawj hnub thaumtuaj 
mus kawm ntawv nyob rau lub caij ntuj sov. Cov kawm nyob qib High School students yuav xav 
kawm ntawv rau thaum lub caij ntuj sov yuavtsum mus nrog lawv tus counselor huav lawv lub 
tsev kawm ntawv tham kom qhia rau lawv paub. 
 
Txhua tsev neeg muaj peev xwm mus saib pom lawv cov sijhawm muaj kawm ntawv nyob rau 
thaum lub caij ntuj sov thiab them tus nqi kawm ntawv nyob rau hauv online hauv qhov hu ua 

Portal. Yog hais tias koj muaj lus nug los yog xav tau kev pab , thov rxhob me siab tiv tauj mus rau 
koj tus menyuam lub tsev kawm ntawv tus saib xyuas kev kawm rau thaum lub caij ntuj sov. 

Yog hais tias koj tsis xav siv qhov kev cuv npe nyob rau hauv online, thov muab daim ntawv cuv 
npe kawm ntawv caij ntuj sov teb kom tiav thiab muab xa mus rau lub tsev kawm ntawv ua skoj 
tus menyuam xav mus kawm nyob rau thaum lub caij ntuj sov. Koj mus qhib tau saib tau cov 
ntaub ntawv nyob rau  ntawm nov. 

Cov lus tau hais kom muaj cov lus hais qhia kom paub txog tej kev xav rau tej ntaub ntawv 
muab coj los siv ua kev kawm kev cob qhia  
Kuv rooj tsav xwm saib phab kev kawm Board of Education, uas yog cov thawj tswj ntawm cov 
tsev kawm ntawv, muaj cai raws li txoj cai los nrog lees paub lav phib zaub  rau txhua yam ntaub 
ntawv coj los siv ua kev cob qhia kev kawm rau tej khoo ka kawm ntawv ntawm AASD cov tsev 
kawm ntawv rau: 

● Nyeem ntawv sau ntawv ELA thiab keeb kwm tib neeg lub neej   
● Qib kawm Secondary Keeb kwm tib neeg lub neej  

 
Raws li qhov kev coj ntawm kev pom zoo txais yuav, tsev kawm ntawv AASD cov neeg ua hauj 
lwm, cvov menyuam kawm ntawv, cov niam thiab txiv, thiab cov nyob koom zej koom zos kuj cai 
rau muaj feem los soj ntsuam thiab hais qhia txog lawv tej kev xav ncig txog cov ntaub ntawv 
muab coj los ua kev kawm kev cob qhia raws li qhov tau xav kom muaj, Tag nrho cov lus muab tau 
los ua ke yuav muab rau ib pab neeg los muab ua tib zoo saib los ua kev txiav txim siab zaum 
kawg rau cov ntaub ntawv yuav coj los siv ua kev kawm kev cob qhia coj mus hais qhia rau AASD 
cov thawj tswj saib phab kev kawm Board of Education. Mus saib ntawm nov kom paub ntau dua 
ntxiv txog cov ntaub ntaw muab coj los saib nyob rau  ntawm AASD. 
 
Tej uas muaj nyob rau hauv lub zej lub zos rau cov menyuam kawm ntawv muaj feem mus 
koom  
Txhua lub hlis tsev kawm ntawv AASD qhia txog tej uas muaj nyob rau hauv lub zej lub zos , tej uas 
lub zej lub zos muaj rau cov menyuam akwm ntawv muaj feem mus koom ua  nrog rau tej uas yuav 
muaj los yav tom ntej nov thiaj tej yam muaj rau ua xws li kos daub ua yeeb yam, ntaus yas suab, cov 
hluas kev sib tw ua kis las, tej haiv neeg muaj kev ua koob tsheej, cov khoo ka ua kom paub thiab 
txawj ntau dua ntxiv, thaib ntau yam ntxiv. Peb xav pab txhawb nqa kom txhua tsev neeg nrog 
muab tej nov coj los saib txog tej uas muaj rau cov menyuam kawm ntawv muaj feem mus koom 
ua tau nyob rau hauv lub zej lub zos rau txhua tus cov menyuam kawm tus hlob tus yau txhua tus. 
Mus saib nyob rau ntawm nplooj ntawv nov kom pom thiab paub txog tej uas tam sim nov muaj 
feem mus koom tau.  
 
Koj plam tsis tau pom cov ntaub ntawv lus hias qhia rau txhua tsev neeg? Mus thsawb saib 
tag nrho txhua qhov nyob rau ntawm nov. 

https://www.aasd.k12.wi.us/families/education-resources/summer-school
https://www.aasd.k12.wi.us/families/education-resources/summer-school/courses-camps-classes
https://www.aasd.k12.wi.us/details/~board/aasd-news/post/feedback-requested-ela-social-studies
https://www.aasd.k12.wi.us/details/~board/aasd-news/post/feedback-requested-secondary-social-studies-1746478891080
https://www.aasd.k12.wi.us/teaching___learning/materials_review
https://www.aasd.k12.wi.us/teaching___learning/materials_review
https://www.aasd.k12.wi.us/families/family-resources/community-opportunities-for-students
https://www.aasd.k12.wi.us/families/family-resources/community-opportunities-for-students
https://www.aasd.k12.wi.us/district/district-information/branding-communications/family-communications
https://www.aasd.k12.wi.us/district/district-information/branding-communications/family-communications

